
Hukum Menyambut Mawlid al-Nabi  Yang Mulia 

Segala puji hanyalah bagi Allah. Selawat dan salam 

buat Saidina Rasulullah . 

Sambutan Mawlid Nabi  al-Sharīf (yang mulia) adalah 

daripada Sunnah-sunnah Hasanah yang telah diberi 

isyarat berkenaannya oleh Rasulullah  dengan 

sabdaan Baginda : 

لََمِ   فِ   سَن    مَن     ِس  رُهَا  فَلَهُ   حَسَنَة    سُن ة    الْ  رُ   أَج  ا   عَمِلَ   مَن    وَأَج    بَِِ

دَهُ  ِ  مِن   بَع  ء   أُجُورِهِم   مِن   يَن قُصَ  أَن   غَي    شََ 

“Barang siapa memulakan satu Sunnah Ḥasanah 

di dalam Islam, maka baginya pahalanya (amalan 

tersebut) dan pahala sesiapa sahaja yang beramal 

dengannya selepasnya tanpa mengurangkan 

sedikit pun daripada pahala-pahala mereka.” 

Riwayat Muslim (Status: Ṣaḥīḥ). 

Dan sesungguhnya di sana terdapat banyak dalil yang 

memberi petunjuk tentang pensyariatan Sambutan 

Mawlid Nabi  Yang Mulia. 

Di antaranya ialah: 

Dalil Pertama: Ayat 58 daripada Surah Yūnus 

Allah  berfirman (58:Yūnus): 

 

“Katakanlah [wahai Nabi Muhammad ]: Dengan  

limpah kurnia Allah dan rahmat-Nya, maka 

hendaklah mereka (orang-orang beriman) 

bersukacita…” 

[Saidina ʿAbdullāh] Ibnu ʿAbbas  berkata: 

َ رَ وَ  ،مُ ل  عِ ال   اللهِ لُ ض  فَ    د  م  مَُ  هُ تُ ح 

“Limpah kurnia Allah adalah ilmu; dan rahmat-Nya 

adalah [Nabi] Muhammad .” 

Allah  berfirman (107:Al-Anbiyāʾ): 

 

“Dan Kami tidak mengutuskanmu [wahai Nabi 

Muhammad ] melainkan sebagai rahmat bagi 

seluruh alam.” 

Dan sambutan bagi kelahiran Penghulu Seluruh 

Makhluk  adalah merupakan satu penzahiran dari 

penzahiran kegembiraan yang diperintahkan [oleh 

Allah ]. 

Dalil Kedua: Ayat 5 daripada Surah Ibrāhīm 

Allah  berfirman (5:Ibrāhīm): 

 

“Dan ingatkanlah mereka dengan Hari-hari Allah.” 

Iaitu dengan “Nikmat-nikmat Allah kepada mereka”, 

sepertimana yang telah ditafsirkan oleh Ibnu ‘Abbās 

, Mujāhid dan Qatādah.  

Dan kelahiran Baginda Nabi  adalah merupakan 

nikmat yang sangat agung dan kurniaan yang sangat 

besar kepada seluruh alam ini; tidak ada seorang 

Muslim pun yang ragu tentang hakikat ini.  

Maka menyambut Hari Keputeraan Baginda  adalah 

dari bentuk kepatuhan kepada perintah Allah  untuk 

mengingati nikmat-nikmat-Nya dan kurniaan-kurniaan-

Nya. 

Dalil Ketiga: Hadis Ṣaḥīḥ Riwayat Abū Qatādah al-

Anṣārī  

Daripada Abū Qatādah al-Anṣārī , beliau berkata: 

مِ   عَن    وَسُئِلَ  مِ   صَو  ،  يَو  ِ نَيْ  م    ذَاكَ   :  قَالَ   الِِث  تُ   يَو  م    فيِهِ،  وُلدِ    وَيَو 

زِلَ  أَو   بُعِث تُ    فيِهِ  عَلَ   أُن 

“Dan Baginda  telah ditanya tentang puasa pada 

hari Isnin, lalu Baginda  bersabda:  

“Itu adalah hari aku dilahirkan padanya, dan hari 

aku dibangkitkan menjadi Rasul – atau 

dikurniakan wahyu kepadaku padanya.” 

Riwayat Muslim (Status: Ṣaḥīḥ). 

Maka penerangan Baginda Nabi  - berkenaan sebab 

Baginda  berpuasa pada hari Isnin adalah kerana 

keputeraan Baginda  padanya - merupakan dalil 

bahawa hari keputeraan Baginda  itu mempunyai 

keistimewaan berbanding hari-hari yang lain.  

Dan seorang Muslim itu sentiasa berusaha untuk 

mendapatkan pahala dan ganjaran tambahan pada 

hari-hari yang diberkati [seperti hari kelahiran Baginda 

]. 

Dalil Keempat: Hadis Ṣaḥīḥ Riwayat Ibnu ʿAbbās 

 

Daripada Ibnu ‘Abbās , beliau meriwayatkan 

bahawa sesungguhnya: 

ا  يَصُومُونَ   وَجَدَهُم    الَ دَِينَةَ   قَدِمَ   لََ ا م  نيِ  يَو    هَذَا:  فَقَالُوا  عَاشُورَاءَ،  يَع 

م   م    وَهُوَ   عَظيِم    يَو  ى   يَو  رَقَ   مُوسَى  فيِهِ   اللهُ   نَج  نَ   آلَ   وَأَغ  عَو    فَصَامَ   فرِ 

ا  مُوسَى ر  لَ   أَنَا  :  فَقَالَ   ، للهِِ ِشُك    وَأَمَرَ   فَصَامَهُ     مِن هُم    بمُِوسَى  أَو 

 بصِِيَامِهِ 

“Apabila Baginda Nabi  tiba di Madinah, Baginda 

 mendapati mereka (orang-orang Yahudi) 

berpuasa pada satu hari yang khusus – iaitu 

ʿAshārāʾ.  

Mereka berkata: “Ini adalah hari yang sangat 

agung. Ia adalah hari di mana Allah  telah 

menyelamatkan [Nabi] Mūsā  dan 

menenggelamkan para pengikut Fir’aun. Lalu 

[Nabi] Mūsā  berpuasa padanya sebagai tanda 

kesyukuran kepada Allah .” 

Baginda Nabi  bersabda: “Aku lebih berhak 

dengan [Nabi] Mūsā  berbanding mereka.” 

Lalu Baginda  pun berpuasa pada hari tersebut 

dan Baginda  memerintahkan para sahabat  

untuk berpuasa juga pada hari tersebut.  

Riwayat al-Bukhārī (Status: Ṣaḥīīḥ). 

Dan aspek pendalilan daripada hadis ini ialah: 

Sesungguhnya penzahiran kesyukuran kepada Allah 

 pada sesuatu hari di mana Allah mengurniakan 

nikmat tersebut padanya, atau padanya Allah  

menolak perkara buruk dari berlaku, dengan berulang-

ulangnya penzahiran kesyukuran tersebut pada setiap 

tahun adalah satu perkara yang diharuskan daripada 

sudut Syariat.  

Dan pastinya di antara nikmat dan kurniaan yang 

paling agung adalah: Nikmat kelahiran Baginda Nabi  

pada hari tersebut. 

[Penutup] 

Dan hendaklah kita sentiasa mengingatkan diri kita dan 

saudara-saudara kita para Muslimin tentang 

kepentingan meneladani Baginda Nabi al-Karīm  

pada akhlak dan peribadi/budi pekerti Baginda , serta 

menuruti Sunnah Baginda  pada perkataan dan 

perbuatan. 

Allah  berfirman (al-Ahzab:21): 

 

“Demi sesungguhnya, adalah bagi kamu pada diri 

Rasulullah itu contoh ikutan yang baik, iaitu bagi 

orang yang sentiasa mengharapkan [keredaan] 

Allah dan [balasan baik] hari akhirat, serta ia pula 

menyebut dan mengingati Allah banyak-banyak 

(dalam masa susah dan senang).” 

[Selesai terjemahan] 

Sumber: FB Page: Dāʿirat al-Iftāʾ al-ʿAmm al-

Urduniyyah. Tarikh hantaran: 6 November 2019 

 




